
ЖЕР РЕСУРСТАРЫН ТИІМДІ ПАЙДАЛАНУ

Умирбаева М.С.
Ел Президенті 2014 жылғы Қазақстан халқына жолдауында атап

көрсетті: «Бірінші кезекте, әсіресе баға қалыптастырудың ашық
механизмдері арқылы тиімді жер нарығын құру маңызды. Ауылшаруашылық
жерлерін инвестиция тарту және озық технологиялар енгізуді ескеріп жалға
бергенде ғана бәсеке күшейді» [1]. Яғни жер ресурстарын пайдалану
тиімділігін жетілдіруде аймақтық факторларды ескеру, соның негізінде жерге
орналастыру мәселесін дамыған елдердің деңгейіне жеткізу міндетін қойып
отыр, сонда аймақтардағы жер ресурстарын пайдалану мәселесінде
айтарлықтай нәтижелер болады: табиғат пен өндіргіш күштер үйлесім
тапқанда. Жер ресурстарын ұқыпты да пайдалану және бағалау Ата
Заңымыздың  38 бабында атап көрсетілген «Қазақстан Республикасының
азаматтары табиғатты сақтауға және табиғат байлықтарына ұқыпты қорғауға
міндетті»[2].

Елімізде жерді аймақтарға бөлу – жер аумағын нысаналы мақсаты мен
пайдалану режимін белгілей отырып айқындау Жер Кодексінің 8 бабында
көрсетілген[3].

Мемлекетіміздің аумағы әлемде 9-шы орында  тұрғанына қарамастан,
жерлеріміз әр түрлі дағдарысқа ұшырап жатыр. Қазақстан Республикасының
басым көпшілік жер құрғашылық зонасында орналасқан және аумағының
66% шөлге айналуда.

Жер ресурстарын пайдалануда аграрлық салада жүргізіліп жатқан жаңа
әдістер белсенді қалыптасып жатыр. Оның негізін құрушылар жер
ресурстарын ұтымды пайдалану мақсатында әр түрлі субьектілер арасындағы
жер қатынастарын реттеу мен шекараларын белгілеу жүйесіндегі құқықтық
жүйені заңдастыру, ұйымдастырушылық, экономикалық және басқа
шараларды жүзеге асыруда: топорық эрозиясын қорғау шараларын жүргізу
құнарлығын арттыру мен қорғау; ауыл шаруашылығынан негізсіз жерлерді
алып қоюға жол бермеу; зиянды әсерлерден қорғау.

Аймақтарда жерге орналастыру мәселесінің тиімділігі: өмір сүру сапасы
әлемнің бәсекеге қабілетті дамыған елдерінің деңгейіне дейін көтеріледі;
экономикалық өсудің басты көрсеткіші жер ресурстарын  пайдалану
тиімділігі артады; еңбек ресурстарын дұрыс орналастыруға пайдалану
мүмкіндігі кеңейеді; аймақтың экономикасының тұрақты дамуына қол
жетеді, ауылшаруашылық жерлеріне отандық және шет елдік инвестиция
кедергісіз келеді; инфрақұрылым дамиды, флора мен фауна түрлерінің мен
саны сақталады, топырақ құнарлығы кемімейді, табиғи орта тепе- теңдігі
бұзылмайды [4].

